शहर में पतझड़ – आधी ज़िंदगी के बाद
हाय, कहाँ से मिलेंगे,
फूल, और कहाँ होगी धूप,
और धरती का साया, 
जब छा जाएगा जाड़ा ?

दीवारें खड़ी हैं
बेज़ुबान और ठंडी, हवा में 
लहराते हैं परचम।
- ह्योल्डरलीन
शहर में पतझड़ आया है रंगीन पत्ते लहराते हैं परचम की तरह रास्तों के किनारे ख़ामोश झर जाने से पहले रंगों का खेल हवा में शोर धूप भी मीठी मीठी सी सहलाती हुई कहती हुई कितनी मीठी है ज़िंदगी
ख़ामोशी से पहले चहक उठने को उतावले दो पंछी शायद पतझड़ को वसंत समझते हुए कहाँ जाते हैं वे जब इन मैदानों को ढक लेती है जाड़े की बर्फ़ कैसे लौटकर आते हैं वे वसंत का इशारा मिलते ही
अभी तो गुज़रे हैं तपन के दिन रगों में बाकी है उनकी हरारत
सूरज झुककर देखता है आसमान धरती से मिल रहा है 
पास के कमरे से मलिका पुखराज की आवाज़ अभी तो मैं जवान हूँ
